
Beste Offisiere
AGL Constantine Varley aan die woord
Gesindheid

Hier staan ons aan die begin van ŉ nuwe jaar.  As ek terugkyk na verlede jaar, dan voel dit soos gister toe ek ook aan die begin van ŉ nuwe jaar gestaan het en gewonder het, hoe het ek deur die vorige jaar gekom.  Die jaar het soos ŉ berg voor my gelê met al sy uitdagings wat ek moes oorkom en ek is seker daar is baie van julle, wat julle dalk met so ŉ gevoel kan vereenselwig.  Wanneer ek ŉ bietjie stil sit en dink hoe het ek dit gedoen het, kan ek net op my knieë gaan en dankie sê vir die Here se genade en die feit dat Hy my geseën het met ’n positiewe gesindheid. 
Wat is gesindheid?  Die maklikste om dit te verduidelik is:  “Gesindheid is soos ŉ bril waardeur jy kyk of selfs ‘n venster.  Indien jy negatief is, dan is die venster of die bril vuil”.  Ek is ook seker julle weet hoe lyk dit om deur ŉ vuil bril of venster te kyk.  Dit is met ander woorde jou uitkyk op die lewe.  Jy sien die glas half vol of half leeg. Een van die swaarste dinge vir my in die Voortrekkers, vandat ek op dagbestuur is, is die feit dat ek gedwing word om teen my natuurlik positiewe gesindheid, negatief na besluite te kyk, dit net om seker te maak ons verloor nie gevoel met die offisier of kind, op grondvlak nie.  Dit is duidelik, as ons kyk na Kaaplandse groei, dat ons verlede jaar met ŉ positiewe gesindheid benader het.  
So moet ons nou 2011 ook aanpak en kyk of ons nie met ŉ goeie gesindheid ons getalle verder kan laat groei nie, ons finansies op ŉ gesonde manier hanteer, ons gesindheid reg kry en hou by sper datums, nie.  As ons positiewe gesindheid vir ons kinders kan leer, dink net watter voorsprong het hulle bo die res.  Is dit nie dalk die verskil wat ons goeie leiers maak nie?  
Ek gesels so ŉ tydjie terug met een van my vriende, wat ŉ CEO by ŉ groot maatskappy is, om te hoor waarna hulle kyk wanneer hulle mense aanstel, en sy antwoord was - gesindheid.  Toe ek hom vra wat dan van vaardighede of kwalifikasies, antwoord hy dat jy dit altyd later vir die persoon kan leer.
Daar is ook die ou storie van ŉ man wat deur die strate in  Hong Kong geloop het en na al die winkelsvensters gekyk het.  Hy het by ŉ tatoeëerwinkel gaan staan en na al die verskillende tatoeëerprente gekyk, toe een spesifieke een sy aandag trek - ”BORN TO LOOSE”.  Hy vra toe vir die Chinese eienaar of mense die spesifiek tatoeëermerk wel laat tatoeëer, waarop hy “ja”  antwoord.  Die man vra toe wie in sy gesonde verstand so iets op hom laat tatoeëer, waarop die man in gebroke engels antwoord:  ”BEFORE TATOO ON BODY, TATOO ON MIND”.  Dan is daar ook  ŉ engelse gesegde wat sê “TUFF TIMES NEVER LAST FOR EVER, BUT A TUFF MAN DOES”

Ek bid en vertrou dat 2011 vir ons, as die beste Jeugbeweging in Suid-Afrika, as ŉ eenheid sal heg en dat ons saam sal werk na hoër hoogtes en die jeug daardeur toe te rus om op te tree as ware toekoms-leiers van ons mooi land! 

Gaan uit, gryp 2011 aan met albei hande, vertrou op die Here en kom ons almal maak die Voortrekkers ŉ beter plek, net deur ons GESINDHEID reg te kry.
UIT DIE PEN VAN DIE GEBIEDSLEIER

Ek wil graag van hierdie geleentheid gebruik maak om elke Voortrekker in Kaapland baie sterkte toe te wens met die jaar wat voorlê.  Daar word weereens ‘n groot klomp aktiwiteite beplan vir 2011 in ons gebied.  Ek wil by voorbaat dankie sê aan elke offisier wat hierdie aktiwiteite met passie en ywer beplan en uitvoer.  Hierdie is ŉ jaar wat die Gebiedsdagbestuur graag al die offisiere in Kaapland bymekaar wil trek sodat ons mekaar beter kan leer ken en bymekaar kan leer.  Ek sien uit daarna om hierdie jaar saam met ieder en elk te kuier.  Mag Kaapland ŉ uiters suksesvolle 2011 beleef!

Hou Koers

Anton Erwee

1. ALGEMEEN
1.1. Gebiedsraad: 
Die Gebiedsraad vergader die naweek van 18-20 Februarie 2011 op Wemmershoek.  Saam met die gebiedsraad is daar ook ‘n binding- en motiveringsgeleentheid in die vorm van ‘n Offisieresaamtrek vir alle offisiere van Kaapland. Alle volwassenes en alle afgevaardigdes vir die Gebiedsraad word opgeroep om die geleentheid by te woon. Die oproepinstruksie is reeds versprei aan alle besture. Die inskrywingsvorms vir die geleentheid sal binnekort volg. Die Offisieresaamtrek begin DV Vrydagaand, die Gebiedsraad is Saterdagoggend van 09:00 tot 12:00 en dan gaan die Offisieresaamtrek voort vir die res van die naweek. 
1.2. Gebiedsplan:
Die Gebiedsplan vir 2011 is, met uitsondering van een of twee hoofstukke, gefinaliseer. Die volgende hoofstukke word apart van die omsendbrief versprei sodat die onderskeie besture nou reeds daarop kan werk.  
Bestuursplan

Administrasieplan
Finansiëleplan

2. ADMINISTRASIE 
2.1. Belangrike datums:
	Maand
	Datum
	Aan
	Aktiwiteit
	Verantwoordelik

	 Januarie
	31
	Gebied
	Volledige Jaarverslag van Kommando’s ingedien by Gebiedskantoor
	Kommandobestuur

	Februarie
	3
	Gebied
	Administratiewe Dagbestuursvergadering
	GBD

	 
	 18 - 20 
	Gebied
	Offisieresaamtrek (Vervang Afskopkamp)
	Volwassenes

	 
	19
	Gebied
	Gebiedsraad
	Volwassenes

	 
	21
	Gebied
	HW / PV- Inskrywings by Gebiedskantoor
	Alle AKL (Admin)  

	 
	28
	Gebied
	Oordverslae ingedien by Gebiedskantoor
	Oordbestuur

	 
	28
	Gebied
	Alle Gebiedskomitees se verslae ingedien by Gebiedskantoor
	GBD

	Maart
	1
	Gebied
	HW / PV- Inskrywings by Hoofkantoor
	Volwassenes

	 
	3
	Gebied
	Administratiewe Dagbestuursvergadering
	GB

	 
	 18 - 21
	Gebied
	Gebiedsbestuursvergadering
	GB


3. PENKOPPE EN DRAWWERTJIE-SAKE 

3.1. Boodskap van AGL  Elizma Smith

My wens vir elke PD- offisier in Kaapland in 2011 is wonderlike geleenthede saam met die groepie kinders by Die Voortrekkers wat die Here vanjaar oor jou lewenspad bring - van die offisier wat nuwe graad 1’s vir die eerste keer van Die Voortrekkers leer tot by die offisier wat die Graad 7 kind gaan help voorberei vir Voorslag. Mag jou span vir jou ŉ vreugde  wees en jy wysheid ontvang om hulle reg te lei.

Terwyl ek hier tik het ek afgekom op die onderstaande artikel wat jare gelede in Die Klokkie, destyds Kaapland se blaadjie vir PD offisiere, verskyn het.  Dis nog altyd waar en daarom deel ek dit graag so aan die begin van die jaar met julle met dank aan die skrywer daarvan.

BELANGRIKE “B’s” VIR DIE OFFISIER

BESIN
- weereens oor jou rol as offisier in die lig van ons doelstellings.  As jy duidelikheid hieroor het,  is jou taak as offisier soveel makliker.

BE-ARBEI
- jou span voortdurend – veral in hierdie tye.  Dit gebeur al hoe meer dat kinders moet kies waaraan hulle moet en wil behoort.   Dit gebeur teveel dat “Voortrekkers” in die slag bly.

BEPLAN
- jou spanvergadering.  Dit verskaf gemoedsrus om te weet wat wanneer gedoen moet word.  Die span kom ook gou agter dat jy sistematies te werk gaan en voel dat jy moeite doen vir hulle.

BELANGSTELLING
- behou die span se belangstelling deur middel van interessante en stimulerende spanvergaderings.  Toon ook belangstelling in die Voortrekker en sy/haar gesin se doen en late.

BID
- vir Die Voortrekkers, vir jou span en vir jouself.  “Doen dit alles biddend en smeek God by elke geleentheid deur die Gees.  Wees waaksaam en bid gedurig vir al die gelowiges.”  Ef. 6:8

BELEGGING
- besef dat jou inset as offisier ’n belegging in die jeug van Suid-Afrika is

3.2.  Kaapland: Penkoppe en Drawwertjies

Kaapland se PD- jaarpogram is vol interessante aktiwiteite vir die kinders.  Dankie by voorbaat aan elkeen wat hieraan gaan beplan en aanbiedings gaan doen.  
Die sluitingsdatum vir al drie Voorslagkampe in Kaapland is 1 Augustus 2011.  Begin asseblief nou reeds kinders se rekordkaarte nagaan en die nodige dokumentasie vir Voorslag- inskrywings insamel.

Daar word tans daarna gekyk om die PD-webruimte op Kaapland se webblad meer kindervriendelik te maak.  So baie mooi foto’s, wat boekdele spreek vir Die Voortrekkers, word geneem by aktiwiteite en kampe maar haal nooit ons webblaaie, waar dit vir die breër publiek sigbaar is, nie.  Stuur gerus vir ons foto’s aan van julle aktiwiteite.

3.3. Vanaf Nasionale komitee: Penkoppe en Drawwertjies.  
Neem asseblief kennis van die volgende:
a. Penkop en Drawwertjie literatuur

i. Graadwielboeke
Die graad 7-werkboek se inhoud is hersien. Die wordingsgeskiedenis gedeelte is verander, noodhulp is bygevoeg en ’n paar ander aanpassings is gemaak. Maak asseblief seker dat die nuutste graad 7-boek gebruik word.
Die graad 6 en 7 boeke word nou saamgevoeg in een boek. Hierdie boek word in die depot self gedruk op bestelling en sal in Februarie beskikbaar wees, ook op die  nasionale webblad. 
 Graadwielboeke 1 tot 5 bly nog onveranderd.

ii. Spesialisasieboek        

Die nuwe hersiene spesialisasieboek is beskikbaar by die Voortrekkerdepot.  Dit is ook elektronies op die webblad beskikbaar.

b. Voorslag- evaluering
Die 2011 Voorslagprospektus is op die webblad beskikbaar.  As jy vanjaar betrokke is by Graad 7’s lees asseblief hierdie dokument deur.

Die evaluering van Sang is verander.  Die prospektus lys sekere liedjies wat die kinders moet ken, kan klassifiseer en saamsing in ’n groep.  Sing die liedjies sommer in kommandoverband tydens samesang.

Drag tydens Voorslagkampe in 2010 was nie na wense nie en sal vanjaar deurlopend tydens die kampe geëvalueer word.  Erkenningsbaadjies waarvan die knope nie kan vas-maak nie en wat onder die kind se arms sit is te klein en onaanvaarbaar. Let ook asseblief op na die korrekte warmdrag, wat by Voortrekkerdrag gedra moet word. 

c. Spesialisasie –  kursus-ure

Omrede van misbruik is die gebruik van voorafwerk, vir die doel om kursus-ure vir ’n spesialisasie op te maak, nie meer toelaatbaar nie.  Alle kursus-ure moet kontak-ure met die spesialisasieaanbieders wees. A-gradering 5 uur (geskik vir dagaktiwiteite), B gradering 9 uur (geskik vir naweke) en C gradering 18 uur (geskik vir langer kampe)

PD-offisiere, sterkte met alles wat julle vir vanjaar beplan en benut die opleidingsgeleenthede wat na jou kant toe kom.  Ek hoop om tydens die naweek van die Gebiedsraad ook offisiere uit Oos- en Noord-kaap te ontmoet. 
4. VERKENNERSAKE
4.1.  Boodskap van AGL  Charon Streit
Ons staan weer op die drumpel van ’n nuwe jaar wat propvol geleenthede gaan wees om jouself te verwesenlik. Die keuse is om hierdie geleenthede te gebruik. Dit is natuurlik op elkeen van ons van toepassing en ook op die feit dat ons as offisiere geleenthede skep vir Verkenners om hulself te vind, ontwikkel en te strewe na self-aktualisasie.

Iemand het eendag gesê : “ Die tyd om bly te wees is nou, die plek om bly te wees is hier, maar die manier om bly te wees, is om ander bly te maak. Daar is dus groot waarde daarin om te leef met ander se welsyn/geluk in gedagte. Daarom wil ons elke Verkenner bewus maak van gemeenskapsbetrokkenheid.  Elke Kommando-, Oord – en  Provinsiejeugleiers moet daadwerklike pogings aanwend om  Verkenners by ’n projek betrokke te maak. Dit kan ŉ bestaande projek wees, of iets nuuts wat hulle loods. Die doel is nie noodwendig om hierdie verskriklike omvangryke verskil te maak nie, maar net aanvanklik ŉ betrokkenheid. Jongmense moet daaraan gewoond raak dat hulle ŉ verantwoordelikheid het teenoor hul medemense.

4.2. Hoofleierswag/Presidentsverkenner-proses 
Die Hoofleierswag/Presidentsverkenner-proses is aan die gang en aan elkeen wat betyds hul Volkstrotstake ingehandig het, baie geluk. Dankie ook aan elkeen van die offisiere wat betrokke is en soveel opoffer om al hierdie geleenthede by te bring. Onthou om die addisionele take en ook julle inskrywings betyds in te handig. Dit moet reeds teen 21 Februarie 2011 by die Gebiedskantoor wees. Dit sal sterk aanbeveel word dat elkeen die addisionele taak inhandig. Dit is ŉ baie maklike 6 punte wat verdien kan word en mag dalk later in die proses help.

Die HW/PV kandidate vir 2012 moet asseblief daarop let dat hulle reeds nou al moet werk aan hul Volkstrotstake. Daar is nuwe riglyne wat ŉ keuse laat oor wat ingehandig gaan word. Sien aangehegde dokument oor riglyne. 


Mag 2011 vir elkeen, Verkenner en offisier, ŉ vol, maar aangename jaar wees.
5. VOLWASSESAKE

5.1. Boodskap van AGL  Muntie Griebenow
Met die nuwe jaar vars en skoon voor ons gaan ons, ons eerste Volwasse Sake-spoor trap onder die koel dennebome op Wemmershoek tydens ons Offisieresaamtrek van 18 tot 20 Februarie. 

GKVS wil dan graag vir al die offisiere van Kaapland ’n mooi 2011 toewens. Mag julle ideale vir hierdie jaar besaai wees met ’n positiewe gesindheid, bereikbare doelwitte en dag-vir-dag getroue volharding. Onthou! Wat jy saai sal jy maai. GKVS vergesel elke provinsie op hierdie opleidingspad met opregte belangstelling en ondersteuning.

Die 2011 Volwasse Sakeplan word as Bylaag saam met hierdie omsendbrief uitgestuur. Dit sal ook op die nasionale- en Kaaplandse webwerf verskyn. Alle volwasse lede word daarom dringend versoek om hulleself te vergewis van die opleidingsgeleenthede en dit daadwerklik te ondersteun. Ons wil verál die Leierseminaar, wat die naweek van 29 tot 31 Julie te Wemmershoek aangebied word, uit lig. Volwasse lede (offisiere by name) word dringend versoek om hulle opleidingsloopbaan te beplan. Kyk watter kursusse u benodig om op die ou einde by Spesop uit te kom en vul die gapings in u loopbaanplan in deur gebruik te maak van die kursusse wat aangebied word. 

5.2. Opleiding 
Volwasse lede word ook daarop gewys dat formele kursusse elke vier tot agt jaar herhaal behoort te word, omdat kongresbesluite hersiening van ons kursusmateriaal noodsaak. Ons spreek ook ons dank uit teenoor NKVS wat die afgelope jaar hard gewerk het om van ons kursusmateriaal op datum te bring en ook te herskryf. Kursusaanbieders moet dus sorg dat hulle die nuutste opleidingsmateriaal gebruik. Dit kan by die AGL Volwasse Sake gekry word op aanvraag. (muntieg@telkomsa.net)

Die saak van opleiding bly dringend, belangrik en onontbeerlik vir elke offisier! As jou Voortrekkerwiele pap is, gaan soek die “lek” gerus by jou opleidingstand! Elke kursusgeleentheid bied nuwe idees, bevorder Voortrekker-vriendskappe en roer die kole vir ’n gemotiveerde gesindheid.

5.3. Offisieresaamtrek
18 tot 20 Februarie 2011 bly ’n rooiletterdatum op ons jaarprogram. Die beplanning van die Offisieresaamtrek te Wemmershoek is aan Wes-Kaap se VS-Taakgroep opgedra. Die program sprankel van lewendige interaksie en uitdagende kompetisies tot mooi nostalgiese oomblikke. Daarmee saam sommer interessante idees om in eie kommando en spanne te gaan toepas! Alle volwasse lede word dringend gevra om op hierdie uitnodiging te reageer. GDB het dit as so ’n groot hoogtepunt van die jaar geag dat ver kommando’s gesubsidieer sal word t.o.v. hulle reiskoste. So, alle verskonings is uit die weg geruim! Die verrigtinge begin reeds die Vrydagaand met registrasie om 18h00 op Wemmershoek. Inskrywingsvorms sal ook eersdaags aan Kommando’s gestuur word.

Mag 2011 ’n vrugbare groeijaar  wees vir Kaapland – die bemestingstof: opgeleide, toegeruste en gemotiveerde offisiere en die vrug van groeiende kindergetalle sal beslis nie uitbly nie. Genade van Bo word elke offisier van Kaapland toegebid vir 2011!

6. BEMARKING
Dit is ’n nuwe jaar en Kaapland het baie goed gedoen as dit kom by ledegroei en behoud van lede.  Wat egter teleurstellend is, is dat niemand gereageer het met bemarkingsidees of -voorstelle, soos versoek is in die vorige omsendskrywes nie.  Ons sal graag wil hoor of ons idees op grondvlak werk.  U word dus weer versoek om voorstelle en wenke aan ons te stuur -  wenke@synfin.co.za.  Stuur ook vir ons dit wat nie gewerk het nie.  Sluit asseblief vir ons alle idees, in die span/kommando/oordverband in, hetsy oor ledewerwing, fondsinsameling, ouer- aande, ledegeldinsameling, ens.  Ons wil al die inligting verwerk en dit deel maak van ŉ Bemarkingstassie. Hierdie tassie se inhoud sal van so ŉ aard wees dat, indien u enige inligting benodig vir bemarking, dit u lewe by die kommando sal vergemaklik. 
Ons skop Nasionaal af met ŉ splinternuwe bemarkings DVD wat by jou Provinsievoorsitter beskikbaar is, asook advertensies in die Jip waarvan die eerste een voorlopig die 24ste Januarie verskyn, saam met ‘n artikel.  Die volgende een is beplan vir 14 Maart met ‘n artikel. Ongelukkig is die derde datum nog nie vasgestel nie.  Gebruik hierdie geleentheid en volg dit op met ŉ oueraand, uitstalling in biblioteek, uitstalling in julle plaaslike winkelsentrum ens.

Daar gaan advertensies wees op Facebook en ander media.  Indien jy dit raaksien registreer op www.voortrekkers.org.za/bemarking/bemarkingskompetisie en so kan jy ŉ prys wen. Moedig asseblief ook die kinders aan om deel te neem.

U kan teen die 25ste Jan gaan na www.wiki.voortrekkers.org.za.  Daar sal ook ŉ skakel op ons webwerf wees wat u direk na die blad toe neem.  Alle inligting sal beskikbaar wees op die blad.  Indien u dalk iets het wat werk of inligting oor iets met ander wil deel, dan is dit ook die plek om dit op te laai.  Ons gaan kyk wie het die meeste inligting opgelaai oor ŉ periode en dan kan u in aanmerking kom vir ŉ prys.

Maak asb. van die bemarkingstoerusting gebruik wat by die volgende persone beskikbaar is of wat die verantwoordelike persoon is.

Weskaap: 
Pieter Richard 

pcrich@cape-connect.com    
sel 083 288 5072

Oos -Kaap: 
Franscois Vienings 
francoisv@pslaw.co.za    
sel 082 412 0827

Suid-Kaap: 
Gerda Stols 

gerdastols@telkomsa.net   
sel 083 772 8252

Noordkaap: 
Charon Streit 

charon@telkomsa.net   
 
sel 082 374 6743

Gebruik dit ook asseblief by uitstallings, feeste ens.  Indien u dit nie gebruik nie, gaan sit dit dan ten minste net op in die plaaslike biblioteek en roteer dit.

Onthou asseblief- Dit help ons niks, indien die goed in u rak gestoor word nie!
Dit is nou reeds ŉ goeie tyd om by die skole te begin bemark by oueraande.  Gaan spreek die kinders toe en maak gebruik van die nuwe bemarkings DVD (Indien jou kommando nie een het nie vra dit dadelik aan by jou provinsievoorsiter). 

Wenk: Kyk in watter graadgroep kort julle kinders en gaan praat by die skool met die spesifieke graadgroep, versprei dalk ŉ pamflet met die nodige informasie daarop.
Maak gebruik van die radioklingels.  Laat weet my watter gemeenskapsradiostasie saai in jou omgewing uit.  Ek stel weer voor dat dat Noord-Kaap vir Willie Engelbrecht van die Vrystaat kontak en hoor op watter radiostasie saai hulle die klingels uit.  Kyk of julle in die Noord-Kaap nie saam met hulle iets kan doen nie.

Wees ook bewus dat daar nuwe pamflette is, wat aan elke kommando elke jaar gratis by die Depot bestel kan word.

Daar is ook 2 radioklingels beskikbaar wat julle kan speel by skoue op julle plaaslike gemeenskapsradiostasies.  Laai dit sommer op die web af. Is dit die bedoeling om dit “op” of “af” te laai?
Onthou ook dat elke kommando ŉ onderhoud moet voer waarom ŉ kind nie terug kom nie en die nodige vorm in te vul wat deel uitmaak van die BEHOUD VAN LEDE PROJEK.

As beeldbou, gemeenskapsprojek (wat deel is van elke kommando se doelwitmeting) wat ook kan dien as spanbouprojek vir die kommando, is die deelname aan die “Relay for Life” gemeenskapsprojek van CANSA.
Die  ander nuwe gedagte wat ek graag sal wil vestig in 2011 is dat ons begin kyk na ŉ “Red Nou”- span.  Eerste prys is natuurlik as ons so ’n span per oord kan hê.  Die doel van hierdie span is dan – dat daar waar ŉ kommando swaar kry,  gaan hierdie span in en help dan die kommando weer op die been bring. Indien daar persone is, wat belangstel om deel te wees van so ’n span, stuur asseblief u naam vir my.

Onthou ook dat die Voortrekkers 80jr oud is hierdie jaar!  Daar is ŉ nuwe feesembleem, wat binnekort aan u gestuur sal word.  Wees ook bewus dat elke kommando iets moet doen om ŉ monument in sy omgewing weer te bemark of om die publiek van vooraf bewus te maak daarvan. 

Onthou:  Bemarking is die sien en praat oor Die Voortrekkers.
7. EIENDOM
Kaapland wil dit net weer onder die aandag bring dat GEEN kommandobestuur enige kontrakte mag sluit met huurders óf ooreenkomste aangaan sonder om die Gebieds-dagbestuur te ken in die saak en om eers hulle toestemming te kry nie.  Die tyd is nou verby waar elke kommando net aan homself moet dink. Ons moet as een saamstaan, want dan het ons mag en kan ons dinge gedoen kry.   Dit gaan nie hier oor myne of joune nie, maar oor ons  s’n.  Hierdeur wil ons nie kommando’s ontmoedig om inisiatief aan die dag te lê nie.  Maar ons moet almal die groter prentjie sien.  So kan ons mekaar help om meer te doen vir die beweging en tot voordeel van almal.

Daar moet ook intens gekyk word na watter kommandoterreine (nie “gronde” nie) ons só kan ontwikkel dat ons Kaapland se finansies kan aanvul, sodat ons ledegeld bekostigbaar kan hou en ook kan help om die Voortrekker Maatskappy te help, sodat ons eerstens ons terreine kan beskerm en verder ontwikkel tot voordeel van die kinders en die beweging. 

Ons moet nou soos nog nooit vantevore nie saam werk as Voortrekkers om maniere uit te dink hoe ons ons eiendom kan ontwikkel, sodat ons die Voortrekker Maatskappy kan help om suksesvol te wees. Indien die maatskappy dit nie deur sy babaskoene maak nie staan Kaapland ’n kans om  baie te verloor. Eiendomme soos Wemmershoek, Robertson, Worcester en Van Stadenskiloof is opgegee vir sekuriteit. Om dié rede vra ons dat almal moet saam werk en nie elkeen vir homself nie, want as ons verloor, verloor ons as Voortrekkers alles.

Ek vra ook weer dat u as Voortrekker verantwoordelikheid moet neem vir die bewaring van ons terreine.  Moet nie wag dat iemand iets doen nie- doen dit sommer self, veral wanneer dit kom by herstelwerk en onderhoud.  Ek vind uit ervaring, as Wemmerhoek-voorsitter dat die mense wat Wemmershoek die meeste bemors die Voortrekkers is.  Dit is hύlle wat ruite breek, brandblussers uitspuit en die terrein onnet los.  Onthou eerstens kry u die terrein teen ŉ spesiale tarief en ons doen dit deur die privaat sektor meer te vra.  Verder kom die herstelwerk en onderhoud in elk geval uit jou eie sak, want al wat ons volgende jaar doen om die boeke te laat klop is om die ledegeld te verhoog.

Kom ons werk saam en maak dit ŉ beter plek vir almal en bewaar ons terreine vir ons nageslagte.

8. FINANSIES

8.1. Ledegeld vir 2011. 
Die uiteensetting van die ledegeld, soos uiteengesit in die Gebied se Omsendbrief 4 van Oktober 2010, word weereens herhaal vir u gerief.

 Hoofbestuur se gedeelte van die ledegeld is verhoog vanaf R165.00 na R185.00 per lid vir lede wat voor 31 Mei 2011 hul ledegeld betaal. Ledegeldbydrae vir hoofbestuur wat na 31 Mei 2011 betaal word is R285.00. Kaapland was vir die eerste keer in 3 jaar genoodsaak om die Gebiedsgedeelte van die ledegeld te verhoog vanaf R135 na R145 per lid. Offisiere betaal  nog steeds net Hoofbestuur se gedeelte van die ledegeld. Ons stel Offisiere dus vry van die gebied se gedeelte. Die ledegeld vir 2011 is die volgende:

a. Ontdekkers: Betaal nie ledegeld nie
b. Jeuglede:  R430.00 waarvan R285.00 oorbetaal word aan hoofbestuur. ( R330.00 indien voor 31 Mei betaal, wat soos volg verdeel word: R145.00 vir gebied en R185.00 vir HB)

c. Offisiere : R185.00 wat oorbetaal word aan hoofbestuur. ( R180.00 indien voor 31 Mei betaal, wat verdeel word R0.00 vir gebied en R185.00 vir HB)

d. Heemrade:  R285.00 wat oorbetaal word aan hoofbestuur. ( R180.00 indien voor 31 Mei betaal)

e. Staatmakers: R430.00 waarvan R285.00 oorbetaal word aan hoofbestuur.  (R330.00 indien voor 31 Mei betaal)

f. Staatmakers met 30 ACB punte in 2010. R285.00 wat oorbetaal word aan hoofbestuur. (R180.00 indien voor 31 Mei betaal) Staatmakers kan, met bewyse van hulle betrokkenheid in die Voortrekkers, aansoek doen om dieselfde ledegeld as die offisiere te betaal mits hulle meer as 30 ABC punte ( gelykstaande aan twee gebiedkampe se punte) in 2010 behaal het. Hierdie aansoeke moet die gebiedskantoor voor einde 28 Februarie 2011 bereik. 
g. Eerste jaar staatmakers.  R285.00 wat oorbetaal word aan hoofbestuur. (R180.00 indien voor 31 Mei betaal)
h. Betaling voor 31 Mei 2011:  Alle lede kry ŉ R100 korting vanaf die hoofbestuur bydrae vir betydsbetaling.
 BAIE BELANGRIK maak seker dat indien jy tjekbetalings doen, jou tjek onmiddellik beskikbaar gemaak is vir die Gebiedsrekening, op die 30ste Mei!  U gaan verantwoordelik gehou word vir enige koste soos tjeks wat teruggestuur word of nie reeds op 30 Mei opgehef is nie. Tjeks waar ons die fooi moet betaal om die houvas te lig en ook die koste vir kontant- inbetalings gaan die betrokke kommando beslis hierdie jaar ŉ rekening vanaf Kaapland kry vir daardie kostes.  Daarom moedig ons u aan om dit eerder elektronies oor te betaal of u tjeks voor 30 April te deponeer.
8.2. Finansiële Verslae
Kaapland soek ook asseblief alle uitstaande finansiële verslae van 2010 voor  28 Feb. 2011.   Dit sluit in kommandobesture en terreinekomitees se finansiële verslae.  Dit is nie nodig dat u die state/verslae deur ŉ ouditeur laat opstel nie, maar dit moet ten minste voldoen aan die voorgeskrewe riglyne. 
9. KAMPE
Kampe bly maar steeds die hart van die Voortrekkers, tog is daar jeuglede en volwasse lede wat om die een of ander duistere rede nog nie die voorreg gehad het om die plesier te smaak nie.  Motiveer asseblief jou vriende om die April vakansie se kampe te ondersteun, die kampe verbeter elke jaar en beloof om weer die jaar onvergeetlik te wees.

Alhoewel die kampe in verskillende provinsies aangebied word is Voortrekkers welkom om enige kamp by te woon.

Besoek gerus die webwerf (www.kaapland.voortrekkers.org.za) vir meer inligting oor die kampe.  Die webwerf word gereeld bygewerk om die nuutste inligting te weerspieël.
	Kamp Wes Kaap
	Begin Datum
	Eind Datums
	Graad
	Verantwoordelik
	Plek

	Bakenkamp
	1-4-2011
	4-4-2011
	Gr 12
	AOL Izak Hattingh
	Wemmershoek

	 PD Gebiedskamp - Jnr Paraatheid & Spoorkennis
	2-4-2011
	5-4-2011
	Gr 3
	OL Pieter Richard
	Wemmershoek

	 PD Gebiedskamp - Noodhulp & Plantekennis
	2-4-2011
	5-4-2011
	Gr 4
	OL Pieter Richard
	Wemmershoek

	 PD Gebiedskamp -  Groepspele & Boeresport
	2-4-2011
	5-4-2011
	Gr 5
	OL Pieter Richard
	Wemmershoek

	 PD Gebiedskamp - Seremonies & Spoorsny
	2-4-2011
	5-4-2011
	Gr 6
	OL Pieter Richard
	Wemmershoek

	Kamp Oos Kaap
	Begin Datum
	Eind Datums
	Graad
	Verantwoordelik
	Plek

	 PD Gebiedskamp -  Afrikanerkind
	2-4-2011
	5-4-2011
	Gr 7
	OL Pieter Richard
	Wemmershoek

	 Boknes Verkennerkampe
	2-4-2011
	8-4-2011
	Gr 7 - Gr 10
	KL Susan Mulder
	Boknesstrand

	Medemenskamp
	2-4-2011
	8-4-2011
	Gr 7
	AOL (A) Riana Breytenbach
	Boknesstrand

	Strandloperkamp
	2-4-2011
	8-4-2011
	Gr 8
	Adj Hanelise du Plessis
	Boknesstrand

	Strandvernufkamp
	2-4-2011
	8-4-2011
	Gr 9
	KL Christo Boshoff
	Boknesstrand

	Uithalerkamp
	2-4-2011
	8-4-2011
	Gr 10
	AGL (V) Muntie Griebenow
	Boknesstrand

	Selfbehoudkamp
	2-4-2011
	8-4-2011
	Gr 11
	AHL Willem Petzer
	Klein Ka'ba

	Kern- en BG-kamp
	2-4-2011
	8-4-2011
	Gr 12
	AHL Willem Petzer
	Klein Ka'ba


10. KOMMUNIKASIE

Maak asseblief seker alle nuwe lede se kontakbesonderhede word aan die Gebiedskantoor gestuur.  Ook veranderinge in e-pos adresse en ander kontakbesonderhede moet asseblief aangestuur word.  Dit is die maklikste manier waarop alle lede in die Kommando op datum sal bly met inligting.

Besoek gerus die webwerf (www.kaapland.voortrekkers.org.za) en stuur enige kommentaar/voorstelle/kritiek na Wilhelm by wherbst@mussels.co.za.

Vanuit die Gebiedskantoor ŉ voorspoedige 2011! Alle sukses in alle aktiwiteite wat beplan en aangebied word.

